
,,ქალაქ	ფოთის	მუნიციპალიტეტის	საკრებულოს	2021	წლის	ოქტომბრის	თვის	სამუშაო
რეგლამენტის	დამტკიცების	შესახებ“	ქალაქ	ფოთის	მუნიციპალიტეტის	საკრებულოს
თავმჯდომარის	2021	წლის	29	სექტემბრის	No:ბ43.43212723	ბრძანებაში	ცვლილების

შეტანის	თაობაზე

„ახალი	 კორონავირუსის	 (COVID	 19)	 შესაძლო	 გავრცელების	 პრევენციის	 მიზნით	 საჯარო
დაწესებულებებში	 საქმიანობის	 განსაკუთრებულ	 ღონისძიებათა	 განსაზღვრის
შესახებ“საქართველოს	მთავრობის	2020	წლის	12	მარტის	№529	განკარგულების	მე-6	პუნქტის	„ა“
ქვეპუნქტის	 შესაბამისად,	 ეპიდემიური	 საფრთხის	 შემცირებამდე	 უნდა	 შეიზღუდოს
დაწესებულების	მიერ	საჯარო	ღონისძიებების	ორგანიზება.

ახალი	 კორონავირუსის	 (COVID	 19)	 შესაძლო	 გავრცელების	 პრევენციის	 მიზნით,
ქვეყანაში	 არსებული	 ეპიდემიური	 სიტუაციიდან	 გამომდინარე,	 მიზანშეწონილი	 ქალაქ
მუნიციპალიტეტის	 საკრებულოს	 2021	 წლის	 ოქტომბრის	 თვის	 მორიგი	 მე-13	 სხდომა	 და
ბიუროს	სხდომა	გადაიდოს.

აქვე,	აღსანიშნავია,	რომ	სავარაუდო	დღის	წესრიგით	გათვალისწინებული	საკითხები
არ	 ითხოვს	 დაუყოვნებლივ	 გადაწყვეტას.	 ამასთანავე,	 ტექნიკური	 ხარვეზის	 გამო	 ვერ
ხერხდება	საკრებულოს	სხდომის	დისტანციურად	ჩატარება.

„ქალაქ	ფოთის	მუნიციპალიტეტის	საკრებულოს	რეგლამენტის	დამტკიცების	შესახებ”	ქალაქ
ფოთის	 მუნიციპალიტეტის	 საკრებულოს	 2014	 წლის	 24	 დეკემბრის	 №21/56	 დადგენილებით
დამტკიცებული	 საკრებულოს	 რეგლამენტის	 47-ე	 მუხლის	 პირველი	 პუნქტის	 თანახმად,
საკრებულოს	 მორიგი	 სხდომა	 მოიწვევა	 თვეში	 ერთხელ	 მაინც.	 ზემოხსენებული	 ნორმის
შესაბამისად,	გადაუდებელი	აუცილებლობიდან	და	ობიექტური	გარემოებიდან	გამომდინარე,
საკრებულოს	მორიგი	სხდომა	შეიძლება	არ	ჩატარდეს	მიმდინარე	თვეს.

საქართველოს	 ზოგადი	 ადმინისტრაციული	 კოდექსის	 63-ე	 მუხლის	 შესაბამისად,
ადმინისტრაციულ-სამართლებრივ	 აქტში	 ცვლილების	 ან	 დამატების	 შეტანის	 უფლება	 აქვს
მის	გამომცემ	ადმინისტრაციულ	ორგანოს.

ვ	ბ	რ	ძ	ა	ნ	ე	ბ:

1.შევიდეს	ცვლილება	,,ქალაქ	ფოთის	მუნიციპალიტეტის	საკრებულოს	2021	წლის	ოქტომბრის	თვის
სამუშაო	 რეგლამენტის	 დამტკიცების	 შესახებ“	 ქალაქ	 ფოთის	 მუნიციპალიტეტის	 საკრებულოს
თავმჯდომარის	 2021	 წლის	 29	 სექტემბრის	 Noბ43.43212723	 ბრძანებაში,	 კერძოდ:	 ქალაქ
მუნიციპალიტეტის	 საკრებულოს	 2021	 წლის	 ოქტომბრის	 თვის	 მორიგი	 მე-13	 სხდომა	 და	 ბიუროს
სხდომა	 გადაიდოს	 ნოემბრის	 თვეში,	 სხდომის	 კონკრეტული	 თარიღისა	 დროის	 შესახებ	 ცალკე
გამოიცას	ადმინისტრაციულ-სამართლებრივი	აქტი.

2.„ადგილობრივი	თვითმმართველობის	კოდექსის“	საქართველოს	ორგანული	კანონის	62-ე	მუხლის,



გამოყენებულია	კვალიფიციური
ელექტრონული	ხელმოწერა/

ელექტრონული	შტამპი

საქართველოს	 ზოგადი	 ადმინისტრაციული	 კოდექსის	 52-ე	 მუხლის	 მე-2	 ნაწილის,	 საქართველოს
ადმინისტრაციული	 საპროცესო	 კოდექსის	 22-ე	 მუხლის	 მე-3	 ნაწილის,	 საქართველოს	 ზოგადი
ადმინისტრაციული	 კოდექსის	 178-ე	 მუხლის	 შესაბამისად,	 ბრძანება	 შეიძლება	 გასაჩივრდეს
დაინტერესებული	მხარის	მიერ	გაცნობიდან	ერთი	თვის	ვადაში,	ფოთის	საქალაქო	სასამართლოში
(მისამართი:	ქალაქი	ფოთის	მუნიციპალიტეტი,	დავით	აღმაშენებლის	ქუჩა	No	3).

3.	ბრძანება	ძალაშია	ხელმოწერისთანავე.

აკაკი	დარჯანია

ქალაქ	ფოთის	მუნიციპალიტეტის	საკრებულო-
საკრებულოს	თავმჯდომარე	(მოვალეობის
შემსრულებელი)

